
Шыңжаңдағы әз-наурыз
21-22 НАУРЫЗ КҮНДЕРІ ҚЫТАЙ ХАЛЫҚ РЕСПУБЛИКАСЫНЫҢ ШЫҢЖАҢ-ҰЙҒЫР АВТОНОМИЯЛЫҚ ӨЛКЕСІН МЕКЕНДЕГЕН ҚАЗАҚ, ҮЙҒЫР, ҚЫРҒЫЗ, ТАТАР, ТӘЖІК, ӨЗБЕК СЫНДЫ ТҮРКІТІЛДЕС ХАЛЫҚТАР НАУРЫЗ МЕЙРАМЫН ӨЗІНДІК ЕРЕКШЕЛІКТЕРМЕН ҚАРСЫ АЛАДЫ. ҮКІМЕТ АЗ ҰЛТТАРҒА ДІНИ ЖӘНЕ МӘДЕНИ ДӘСТҮРЛЕРІН ҚҰРМЕТТЕУГЕ ЖӘНЕ ҚОРҒАУҒА ЖАҒДАЙ ЖАСАП, СОНЫМЕН БІРГЕ БАРЛЫҚ ЭТНОСТАР АРАСЫНДАҒЫ БІРЛІК ПЕН КЕЛІСІМДІ НЫҒАЙТЫП ОТЫР.
“Әз болмай, мәз болмаймыз” деп ырымдап, "әз”-дің келуімен қазақтар жиі шоғырланған Алтай, Тарбағатай, Іле аймақтарында Наурыз мейрамы басталып, тура бір айға ұласады. Әуелі әрбір үй наурызкөже жасайды. Халықтық дәстүрге сай бидай, тары, сүрет, бүршақ, сүт, су, тұз сияқты кем дегенде жеті түрлі дәмді араластырып жасалған көжеге тақ санын сақтап, әркім өз жағдайына қарай дәнді тағам түрін көбейте береді. Ол, негізінен, бидай, тары көже түрінде әзірленеді. Наурыз көжені әр аймақ өз ауанына қарай “тілеукөже”, “көпкө- же”, “наурызкөже” деп те атайды. Ауылда наурыз айы жақындаған сайын әрбір отбасы көже жасауды міндетім деп санайды. Жас келіншектер де үлкендерден ақыл-кеңес сұрап, дәмге не қосу керектігін саралап жатады. Арнайы ас ішудің де өзіндік ырымы бар, оны сұрап ішсе жақсы, ырыздығы мол болады. Ыдысқа толтырып құйылған дәмді түбіне дейін қалдырмай тауысып ішу - үй иесіне деген құрметтің бір белгісі саналмақ. Ауылда көжені бәс- тесіп ішетіндер де болған.
Наурыз көжеге жұртты арнайы шақырмайды. Бірінен-бірі естіген жұрт көже берген үйге келіп: “Ұлыс оң болсын! Ақ мол болсын!” айтысып, өз сыбағасынан ауыз тиеді, кейде әжеле- ріміз оны жасқа толмаған сәбидің ерніне жағып, бір жасқа толдың деп ырымдап жатады.
Наурыз айында мерекеге арнап мал соймайды. Себебі көктемде жас төлдің өсуіне кесірі тиеді деп есептейді. Әрі осы айда салт бойынша тұзақ құрып, ешкім аңға шықпаған. Бұл күні ешкімнің тірі жанға зияны тимеуі керек деп есептеген. Наурыз айында жас келіндер мен бойжеткендер кесте тіксе, оған әжелеріміз ауыл аралап, дәм тата жүріп, “анау пәлен- байдың келінінің сырмағының өрнегі керемет айшықты болыпты, тамаша тігіліпті” деп, жас арулардың өнерлерінің төселе түсуіне төрелік айтып, игі тілек білдірген. Бозбалалар болса, ағаштан, темірден сәндік бұйымдар жасап, осы жұмыстары күн мен түн теңесетін шақта кәдеге асатын “Үйқыашар”, “Селтөткізер” жоралғыларының сыйтартулары болған.
Тамырын тереңге жайған ұлттық мерекені тойлау Қытай астанасы Бейжіңде де тойланады. 1982 жылы сол қалада тұратын аға буын ұйытқы болып, Орталық ұлттар университетінің концерт залында кіші- гірім мерекелік ойын-сауық ұйымдастырған. Алғаш Наурыз ұйымдастырудың басында болған орталық ұлттар ән-би үйірмесінің танымал бишісі, сазгер Әнуар Нүсіпұлы ағамыздың айтуынша, өзге ұлттар көктем шығысымен өздерінің төл ме- рекелерін тойлап жатқан шақта бір топ қазақ жастары келіп қолқа салыпты. “Наурызды неге ауыл деңгейінде қалдырамыз, бұл мерекені орталық қалада тойласақ, басқалар да көрсін, қазақта осындай қасиетті мереке бар екендігін” деген өтініштің жетегінде осы мейрам тойлана бастаған екен.
Содан бері әр аудан, әр қалада ұйымдастырылған шарада көжеден дәм татып, көңілді концерт тамашалаумен өз жалғасын табуда.
2012 жылы ІІІыңжаң өлкелік екінші мәжілісінде Хотан уәкілдер үйірмесінің ұсынысымен 3500 жылдық тарихқа ие Наурыз мейрамы жергілікті дәстүрлі мерекелердің қатарына енгізіл- ді. Әр жылы 22 наурыз күні өлкенің заңды мерекелік демалысы болып бекітілді. Әрбір ұлт сол күні демапып, құтты мерекені тойлайды.
Сонымен қатар бұл мерекеде жеті жасар баладан, жетпістегі кәріге дейін ұлттық на- қыштағы бас киім, сырт киімдерін киіп, шертпе аспаптардың сүйемелдеуімен би билеп, ән айтады. Бұдан бөлек, түйе жарыс, қошқар сүзістіру, ит және әтеш таластыру сияқгы ұлттық ойындардан жарыстар өткізіледі. Осылайша ескімен қоштасып, жаңаны қарсы алу қуанышына бөленеді. Қонақжай үй иелері қонақгарды өздері дайындаған түрлі дәмді тағамдармен қуантады. Міне қазақ халқы қайда жүрсе де өзінің салт-дәстүрін дәріптеп, кейінгі ұрпаққа өнеге етіп қалдыратындай берік ұстанып, кеңінен насихаттап келеді.

